
БИД ХЭН БЭ?

Нобелийн шагналт олон улсын хүний эрхийн Эмнести Интернэшнл нь Хүний Эрхийн Түгээмэл
Тунхаглал болон бусад баримт бичгүүдэд заасан хүний эрх, эрх чөлөөг хүн бүрд адил тэгш
эдлүүлэхийн төлөө үйл ажиллагаа өрнүүлдэг дэлхийн томоохон хөдөлгөөн бөгөөд Монгол
Улсад 1994 оноос эхлэн үйл ажиллагаагаа явуулж байна. 

Бид аливаа засгийн газар, улс төрийн үзэл бодол, эдийн засаг болон шашны үзлээс ангид
ажилладаг бөгөөд улс төрийн нам, засгийн газраас санхүүжилт авдаггүй. 

Өнөөдөр Монгол Улсын хэмжээнд 8000 гаруй гишүүд, дэмжигчидтэй, нийслэл болон орон
нутгийн хэмжээнд мэргэжил, болоод сонирхлын 25 гаруй бүлэг, кампанит ажлын
багуудтайгаар ажиллаж байна.

8552 
гишүүн,

дэмжигч

150+
хамтрагч

байгууллага 

ГИШҮҮД, ДЭМЖИГЧИД, ХАМТРАГЧИД

Залуучууд 72%
Мэргэжил, сонирхлын бүлэг

16%
Орон нутаг

12%

ДЭЛХИЙ ДАХИНД

МОНГОЛ УЛСАД

БИДНИЙ ҮЙЛ АЖИЛЛАГАА



18,006 идэвхтэн 
үйл ажиллагаанд нэгджээ.

937,895 хүн
үйл ажиллагаанд нэгджээ.

2024 ОНЫ ҮР НӨЛӨӨ 
(ТООГООР)

15,000+
захидал

Эрхийнхээ төлөө бичицгээе аяны
хүрээнд эрсдэлд буй хүмүүсийн төлөө 

350+ 
үйл ажиллагаа, нөлөөллийн
уулзалт, сургалтыг хийлээ.

илгээлээ. 

Хүний эрхийн төлөө 

2024 онд давхардсан тоогоор 2024 онд давхардсан тоогоор 

Б.Идэржав
Залуучууд хариуцсан

гишүүн

Б. Мөнхжавхлан 
Санхүү хариуцсан

гишүүн

Б.Бадрал
 Сан арвижуулалт
хариуцсан гишүүн

Б.Хүслэн
Кампанит ажил

хариуцсан гишүүн

М.Нандинцэцэг
Гишүүнчлэл

хариуцсан гишүүн

Д.Оюунномин
Хэвлэл мэдээлэл

хариуцсан гишүүн

Б.Баялагмаа
Хүний эрхийн боловсрол

хариуцсан гишүүн

Р.Очирбал
Удирдах зөвлөлийн

дарга

Б.Болдсүрэн
Удирдах зөвлөлийн

дэд дарга

Б.Алтантуяа
Гүйцэтгэх захирал

Г.Амарзаяа
Кампанит ажлын

Зохицуулагч

Я.Цэцэнзаяа
Кампанит ажлын

Зохицуулагч
Өсөлт, хөгжил хариуцсан 

Зохицуулагч

У.Наранцацрал
Санхүүгийн ажилтан

УДИРДАХ ЗӨВЛӨЛ

П.Тодрол
Хяналтын зөвлөлийн дарга

С.Нажидмаа
Хяналтын зөвлөлийн гишүүн

М.Чимгээ

Г.Сүхбат

Б. Тэргэл
ХЭБ, сан арвижуулалт

хариуцсан Зохицуулагч

Хяналтын зөвлөлийн гишүүн

ХЯНАЛТЫН ЗӨВЛӨЛ 

ГҮЙЦЭТГЭХ ТОВЧОО

Б.Аззаяа
Касс, ложистик

хариуцсан ажилтан

Б.Оюунбат
Цахим, хэвлэл

мэдээлэл хариуцсан
Зохицуулагч

И.Балжинням
Судлаач

ҮЗЭЛ БОДЛОО ИЛЭРХИЙЛЭХ
ЭРХ ЧӨЛӨӨНИЙ ТӨЛӨӨ

КАМПАНИТ АЖИЛ
Зорилт: 

Үзэл бодлоо чөлөөтэй илэрхийлэх, эвлэлдэн нэгдэх эрхийг хязгаарласан
бодлого, хууль тогтоомжийг халуулах, шинээр гарахаас сэргийлэхэд хувь
нэмрээ оруулах.
Иргэний нийгмийн орон зайг бэхжүүлж, хүний эрхийг хамгаалах үйлсэд
залуучуудын оролцоо, дуу хоолойг нэмэгдүүлэх.
Хүн бүрийн тайван замаар хуран чуулах эрхийг баталгаажуулах.

Дэлхий даяар "үзэл бодлоо илэрхийлэх эрх чөлөө"-ний
үнэ цэнийг Үндсэн хуульдаа тодорхойлж өгсөн  ч,
Засгийн газрууд хүмүүсийг үгээ хэлснийх нь төлөө
хорьж, цагдан хянаж байгаа нь өнөөдөр бидэнд үзэл
бодлоо чөлөөтэй илэрхийлэх, тайван замаар хуран
цуглах, эвлэлдэн нэгдэх эрхээ хамгаалах хэрэгцээ
шаардлагыг бий болгож байна.  
            Монголын Эмнести Интернэшнл байгуулагдсан
цагаасаа хойш 30 жилийн хугацаанд эрүүдэн шүүхээс
ангид байх, цаазаар авах ялыг халах, 
үзэл бодлоо чөлөөтэй 
илэрхийлэх, эрсдэлд буй хувь 
хүн, хүний эрх хамгаалагчийг 
хамгаалах, эдийн засаг нийгэм 
соёлын эрхээ шаардах болон 
хүний эрхийн боловсролыг 
түгээн дэлгэрүүлэх чиглэлээр 
төрийн холбогдох байгууллага, 
иргэний нийгмийн байгууллага, 
идэвхитнүүд, ЕБС, их дээд 
сургууль, хэвлэл мэдээлэл, 
сэтгүүлч, эрдэмтэн судлаачидтай 
хамтран ажиллаж иржээ. 
         2024 онд Үзэл бодлоо 
чөлөөтэй илэрхийлэх эрхийн 
төлөөх хуульчдын сүлжээний 
байгууллагуудтай хамтран 
хэвлэлийн бага хурал хийж, 
2024 оны УИХ-ын ээлжит 
сонгуульд нэр дэвшиж буй улс 
төрийн нам, эвсэл, бие даан нэр дэвшигчдэд хандан
үзэл бодлоо чөлөөтэй илэрхийлэх, тайван замаар хуран
цуглах эрхийг баталгаажуулах хүрээнд хуулийн
шинэчлэлт өөрчлөлт хийхийг шаардаж, сонгуульд нэр
дэвшигч намуудад хүргүүлэв. 

Монголын Эмнести Интернэшнлээс хүний
үндсэн эрх үзэл бодлоо чөлөөтэй
илэрхийлэх, тайван замаар хуран цуглах,
эвлэлдэн нэгдэх эрхийг таниулах, олон
нийтийн мэдлэг ойлголтыг нэмэгдүүлэх,
хууль, бодлогыг сайжруулахын хүрээнд
иргэний нийгэм, хүний эрхийн ТББ-уудтай
нөлөөллийн уулзалт, хэлэлцүүлэг,
сургалт, акц зохион байгуулж хамтран
ажилласны үр дүнд Хүний Эрхийн 
ТББ-ын Форум, Иргэний Нийгмийн
Консерциум, Үзэл бодлоо чөлөөтэй
илэрхийлэх эрхийн төлөөх 
Хуульчдын сүлжээ, Сэтгүүлчдийн
сүлжээний байгууллагууд зэрэг нийт
давхардсан тоогоор 70 орчим 
иргэний нийгмийн байгууллагууд, 
эвсэл холбоод мэргэжлээрээ 
эвлэлдэн нэгдэж, үгээ хэлж, үзэл 
бодлоо илэрхийлж, эрхээ 
шаардахад суралцаж, чадавхжив. 

Хэвлэл мэдээллийн эрх чөлөөний тухай хуулийн
төслийн хэлэлцүүлгүүдэд оролцож, үзэл бодлоо
илэрхийлэх эрх чөлөөг хумьсан, хязгаарласан
заалтуудыг залруулахыг шаардахаас гадна иргэний
нийгмийн идэвхитэн, хуульч, залуучуудад үзэл бодлоо
чөлөөтэй илэрхийлэх, тайван замаар хуран цуглах
эрхийн талаарх мэдлэг ойлголт өгөх, 
чадавхийг бэхжүүлэхэд чиглэсэн сургалт хийж,
хамтран ажиллалаа.
                                         
                                        2024 оны 6 дугаар сард шинээр 
                                       сонгогдсон УИХ-д хандан  
                                       “Монгол улс: 2024-2028 онд
                                     ажиллах Улсын Их Хуралд санал 
                                     болгох Хүний эрхийн хэлэлцэх 
                                    асуудал”-ыг боловсруулан гаргаж,        
                                    хүргүүлэв. Уг хэлэлцэх  асуудалд  
                                   хот дахин төлөвлөлтийн хүрээнд 
                                  хүний эрхийг хүндэтгэн хамгаалах,  
                                байгаль орчны доройтлоос хүний
                               эрхийг хамгаалах, шударга бус
                              татвар, төсвийн хэмнэлтийн
                             бодлогоос үүсч буй ялгаварлан 
                            гадуурхалтыг арилгах, технологиос 
                            үүдэлтэй хүний эрхийн асуудалд 
                           анхаарах, үзэл бодлоо чөлөөтэй 
                          илэрхийлэх, тайван хуран цуглах эрхийг 
                         хамгаалж, ял завших явдлыг төгсгөл 
                         болгоход уриаллаа. 

ҮЗЭЛ БОДЛОО ИЛЭРХИЙЛЭХ
ЭРХИЙГ ХАМГААЛЪЯ

Эмнести Интернэшнлийн Олон Улсын 
Нарийн Бичгийн Дарга Нарын Газрын 
Бодлого, эрх зүйн газрын бодлогын 
ахлах зөвлөх Ян Эрик Ветцел, Зүүн, 
Зүүн Өмнөд Ази, Номхон далайн 
бүсийн судалгаа, кампанит ажил, 
харилцаа холбоо хариуцсан ажилтан 
Халим Ким нар Монгол Улсад 
айлчилж, УИХ-ын Хүний эрхийн 
Дэд хорооны дарга С.Эрдэнэболд, Гадаад харилцааны
яамны Төрийн нарийн бичгийн дарга Л.Мөнхтүшиг,
Хууль зүй дотоод хэргийн сайд О.Алтангэрэл, Хуульчдын
Холбооны ерөнхийлөгч П.Одгэрэл нартай уулзаж, олон
улсын гэрээ хэлэлцээрийн үе шатад Монгол Улсын
манлайлан оролцдог уламжлалыг онцолж, НҮБ-ын
Ерөнхий Ассамблейн Зургадугаар Хороогоор хэлэлцэж
буй “Хүн төрөлхтний эсрэг гэмт хэргээс урьдчилан
сэргийлэх, энэ төрлийн гэмт хэрэг үйлдэгчдийг шийтгэх
тухай конвенцийн төсөл”-ийг дэмжихэд Монгол Улс
идэвхи санаачилгатай ажиллахыг уриаллаа. Мөн МУИС-
ийн ХЗС, УТСОУХНУС, Отгонтэнгэр их сургуулийн
оюутнууд, олон улсын эрх зүй судлаачид, Шихихутуг
хууль зүйн их сургуулийн оюутнуудад “Олон улсын эрх
зүйд тулгамдаж буй асуудал” сэдвээр лекц уншлаа.

                             Монголын Эмнести Интернэшнлээс
                             “Төрлөөр устгах гэмт хэрэг, хүн   
                             төрөлхтний эсрэг гэмт хэрэг, дайны 
                             гэмт хэрэг, олон улсын бусад гэмт 
                             хэргийг мөрдөн шалгах, хянан  
                             шийдвэрлэх асуудлаар олон улсад  
                             хамтран ажиллах тухай Любляна- 
                             Гаагийн конвенц”-д гарын үсэг    
                             зурахыг уриалсан албан захидлыг
Гадаад харилцааны сайдад хүргүүлэв. 

Монгол Улс нь “Төрлөөр устгах гэмт хэрэг, хүн
төрөлхтний эсрэг гэмт хэрэг, дайны гэмт хэрэг, олон
улсын бусад гэмт хэргийг мөрдөн шалгах, хянан
шийдэх асуудлаар олон улсад хамтран ажиллах
тухай Любляна-Гаагийн конвенц”-ийг санаачлахад
оролцож, 2024 оны 7-р сард тус конвенцид гарын үсэг
зурсан. Мөн Эрүүдэн шүүх хэрэгслийн худалдааг
хориглох тухай олон улсын гэрээг санаачлагч улс
орнуудын нэг болсон. 



           Хүний Эрхийн Түгээмэл Тунхаглалын 20 дугаар 
           зүйл, Иргэний болон улс төрийн эрхийн тухай 
           олон улсын Пактын 21 дүгээр зүйл, Европын 
           Хүний эрхийн конвенцын 11 дүгээр зүйл зэрэг 
           олон улсын эрх зүйн бүхий л томоохон баримт  
           бичиг, гэрээнд тайван хуран цуглах эрх чөлөөг
нийтээр хүлээн зөвшөөрсөн байдаг. 
           Тайван замаар жагсах эрхийн хэрэгжилт
сэдвээр хуульч, судлаачидтай хэлэлцүүлэг өрнүүлж,
Монгол Улсын Үндсэн хуулиар баталгаажсан тайван
замаар хуран цуглах эрхээ эдлэхэд учирч байгаа саад
бэрхшээл, тулгамдаж буй асуудлаар оролцогчид
ярилцаж, Жагсаал цуглаан хийх журмын тухай
хуулийг шинэчлэн сайжруулах шаардлагатайг
онцоллоо. 
           Эдийн засаг, нийгэм соёлын болон бусад эрхээ
шаардах үндэс суурь болсон тайван замаар хуран
цуглах эрхийг баталгаажуулах хууль эрх зүйн орчинг
сайжруулах чиглэлээр МЭИ-ээс хуульчид,
судлаачидтай уулзалт, хэлэлцүүлэг зохион байгуулж,
ХЗДХЯ-наас боловсруулан гаргасан Жагсаал цуглаан
хийх эрх чөлөөний тухай хуулийн төсөлд 2 удаа санал
боловсруулан хүргүүллээ. Хуулийн төсөлд хүргүүлсэн
саналд тайван хуран цуглах эрхийг дэмжих төрийн
үүргийг тодорхой болгох, тайван хуран цуглах эрхээ
хэрэгжүүлэх газарт тавигдах хязгаарлалт нь тайван
жагсаал, цуглаан зохион байгуулах, оролцох эрхийг
зүй бусаар хязгаарлаж дур зоргоор тайлбарлан
хэрэглэх нөхцөлийг бүрдүүлж байгааг анхаарах,
замын хөдөлгөөнд саад учруулсан, эсхүл мэдэгдэл
хүргүүлээгүй хууль зөрчсөн гэх үндэслэлээр тайван
жагсаал, цуглааныг албадан тараахгүй байх, цагдаа
болон дотоодын цэргийн хүч хэрэглэхгүй байх
ойлгомжтой, тодорхой зохицуулалтыг 

Эмнести Интернэшнл нь
“Жагсагчдыг хамгаал”
кампанит ажлаараа жагсаал
цуглаан хийх эрх зөрчигдөж
байгааг илчилж, эерэг
өөрчлөлтийн төлөө тэмцэж
байгаа дэлхий даяарх
хөдөлгөөнийг дэмжин 
ажиллаж байна. Бид засгийн
газруудад хандан жагсагчдыг
хамгаалж, тайван замаар 
жагсах эрхэд
 үндэслэлгүйгээр саад 
тотгор учруулахгүй,
хязгаарлахгүй байхаа 
тодорхой мэдэгдэхийг 
уриалж байна. 

ТАЙВАН ХУРАН ЦУГЛАХ ЭРХИЙГ
БАТАЛГААЖУУЛАХ

хуулийн төсөлд тусгах шаардлагатай байгааг 
онцоллоо. Мөн хуулийн төсөлд технологоос үүдэлтэй
хүний хуран цуглах эрхэд сөргөөр нөлөөлж болох эрсдлээс
урьдчилан сэргийлэх, таслан зогсооход чиглэсэн
хамгаалалт, зохицуулалтыг орхигдуулсан байгааг анхаарч, 
                                                                                 хууль сахиулах 
                                                                                 байгууллагын         
                                                                               ажилтнуудын 
                                                                               жагсаал 
                                                                              цуглааны үеэр 
                                                                             бичлэг хийх, 
                                                                            түүний дотор 
                                                                           биед зүүдэг 
                                                                          камерыг 
                                                                         ашиглахдаа 
                                                                        нууцлалтай 
                                                                       холбоотой олон 
                                                                      улсын хэм хэмжээг 
                                                                    баримтлах, хувийн 
                                                                   мэдээллийг цуглуулах, 
                                                                  боловсруулах үйл явц 
                                                                 хүний хувийн нууцад 
                                                                дур зоргоор халдах, 
                                                               халдашгүй байдлыг 
                                                              хамгаалсан олон улсын
хэм хэмжээнд нийцсэн байхыг баталгаажуулах, жагсаал
цуглааны үеэр ажиглалт мониторинг хийх эрхийг тусгахыг
уриаллаа.



      Тайван замаар хуран цуглах эрхийг 
баталгаажуулахад хувь нэмрээ оруулахын 
 төлөө МЭИ-ээс хууль сахиулагчид 
хэв журам сахиулахдаа 
гаргаж болзошгүй хүний эрхийн зөрчил, 
эрүү шүүлтээс урьдчилан сэргийлэхийн 
тулд жагсаал 
цуглааны үеэр хэв журам хамгаалах, 
албадан тараахад хэрэглэгдэж байгаа 
зэвсэг хэрэгслийн худалдаанд дэлхий дахины хяналт бий
болгохыг зорьж байна. Эрүүдэн шүүхээс хохирсон
хүмүүст туслах олон улсын өдрөөр Монголын Эмнести
Интернэшнлийн гишүүд дэмжигчид “Эрүүдэн шүүх
хэрэгслийг хориглох тухай Худалдааны Гэрээ” батлахыг
НҮБ-ын гишүүн улс орнуудаас шаардах даян дэлхийн үйл
ажиллагаанд нэгдлээ.
       Улс орнууд нь эсэргүүцлийн жагсаалыг хянах,
ажиглах эрхийг идэвхтэй дэмжих эерэг үүрэг, жагсаалд
саад учруулахгүй байх сөрөг үүрэг хүлээдэг. Ажиглагчид
жагсаал цуглааны өмнө, жагсаалын үеэр болон дараа нь
хариуцлагатай байдлыг хангах, цуглаан хийх, үзэл бодлоо
илэрхийлэх эрх чөлөөг хангахад чухал үүрэг гүйцэтгэдэг.
МЭИ-ээс “Жагсаал цуглаан ба хүний эрхийн ажиглагч”
сургалтыг 3 дугаар сард МЭИ-ийн гишүүд, хууль зүйн
сургуулийн оюутнуудад, ХЭҮК-той хамтран 5 дугаар сард
ХЭҮК-ын ажилтан алба хаагч нарт зохион байгуулж, ЦЕГ-
ийн НХЖХОНАБХА-тай хамтран жагсаал цуглааны үеэр
хууль сахиулах алба хаагчдын хэв журам хамгаалахтай
холбоотойгоор хэрэглэдэг техник хэрэгсэлтэй танилцах
дадлага ажлыг зохион байгуулж, жагсаал цуглааны үеэр
хүний эрхийн ажиглагч, мониторинг хийх нийт 40 гаруй
хүн бэлтгэв. 

                           Монгол Улсын Үндсэн хуулийн Цэцээс  
                           мэргэжлийн дүгнэлт гаргуулахаар 
                           ирүүлсэн хүсэлтийн дагуу хүнийг 
                           саатуулах, тэр дундаа хүн бүрийн эрх 
                           чөлөөтэй, халдашгүй байх эрхийн                  
                           талаарх олон улсын болон бүс нутгийн 
                           хүний эрхийн хууль, хэм хэмжээний 
                           талаарх мэдээллийг багтаасан
“Цагдаагийн албаны тухай хуулийн 26 дугаар зүйлд
заасан түр саатуулах зохицуулалтын талаар Монгол
Улсын Үндсэн Хуулийн цэцэд хүргүүлэх Amicus тойм”
баримт бичгийг боловсруулан гаргаж, хүргүүллээ. Тус
баримт бичигт “Эрх чөлөөг хасах нь хүнийг эрүүдэн
шүүх болон бусад зүй бусаар харьцах урьдач
эхлэлийн цэг болдог. Дур зоргоор баривчлан
саатуулахыг хориглох нь зайлшгүй баримтлах олон
улсын хэм хэмжээ болохыг дурдаад хуульд заасан
үндэслэлээс гадуур баривчлах, цагдан хорих,
саатуулахыг дур зоргын гэж үзэх, дур зоргын гэх
ойлголтыг “хуулийн эсрэг” гэсэн ойлголттой адилтган
үзэж болохгүй бөгөөд зохисгүй, хуулийн шударга
процессын хэм хэмжээ дутмаг байх, эрх зүй тодорхой
байх зарчимд нийцээгүй, дотоодын хууль тогтоомж
нь хэт өргөн хүрээтэй байгаа нь дур зоргын болох,
тухайн харилцааг зохицуулсан хэд хэдэн эрх зүйн
зохицуулалт байгаа нь шийдвэр гаргагчдад ижил
нөхцөл байдалд аль хуулийг хэрэглэх дээр хувийн
үзэмжээр хандах боломж олгож байна хэмээн
Эмнести Интернэшнл дүгнэлээ.  



30
ЖИЛ

ХҮНИЙ ЭРХ ХАМГААЛАГЧ, 
ЭРСДЭЛД БУЙ ХУВЬ ХҮМҮҮСИЙГ
ХАМГААЛАХ

КАМПАНИТ АЖИЛ
Зорилт: 

Хүний эрх хамгаалагчийг таниулан хамгаалах, хүний эрх хамгаалагчийн эрх
зүйн байдлын тухай хуулийн хэрэгжилтийг шаардах.
Эрсдэлд буй хувь хүн, хүний эрх хамгаалагчдыг хамгаалах үйл ажиллагааг
бэхжүүлэх.

            2024 оны 4 дүгээр сард “Дэлхийн хүний   
             эрхийн төлөв байдал” тайланг холбогдох      
           төрийн болон   ТББ байгууллага,  судлаач, их   
            сургуулийн эрдэмтэн багш  нар, олон улсын 
            дипломат төлөөлөгчийн газруудын ажилтан,
МЭИ-ийн гишүүд дэмжигчдэд танилцууллаа.
Эмнести Интернэшнлийн Зүүн болон Зүүн Өмнөд
Ази, Номхон далайн бүсийн захирал Монце Ферре,
судлаач Борам Жанг нар цахимаар оролцож, бүс
нутгийн хүний эрхийн асуудлаар илтгэл тавьж,
оролцогчдын асуултад хариуллаа. Нээлтийн үеэр
танхимд хүний эрхийн асуудлаарх шог зургийн
үзэсгэлэн дэлгэж, Оюутан залуучуудын бүлгийн
гишүүд Газын зурваст галаа зогсоохыг, Иран улсад
тайван замаар эсэргүүцлээ илэрхийлэгчдийг
цаазлахаа зогсоохыг уриалсан акц өрнүүллээ. 
             Залуучуудыг чадавхжуулах замаар иргэний
нийгмийг бэхжүүлэх зорилгоор хэвлэл мэдээлэл,
сургалт, боловсролын чиглэлээр үйл ажиллагаа
явуулдаг иргэний нийгмийн залуучуудын ТББ-уудтай
3-4 удаагийн уулзалт зохион байгуулж, чадавхжуулах
сургалт, хэлэлцүүлэг өрнүүлж, залуучуудын сүлжээ
байгууллаа. 

Дэлхий дахинаа 10 сая гаруй
гишүүд дэмжигчидтэй
хөдөлгөөний нэг хэсэг болохын
хувьд бид дэлхийн улс
орнуудад эрх нь зөрчигдсөн
хувь хүн, бүлэг хүмүүсийн
төлөө захидал уриалгын
марафон, яаралтай үйл
ажиллагаа өрнүүлдэг. 

ДЭЛХИЙН ХҮНИЙ ЭРХИЙН ТӨЛӨВ
БАЙДАЛ 2024

3 дугаар сарын 8 буюу Олон улсын эмэгтэйчүүдийн эрхийг
хамгаалах өдөр, 11 дүгээр сарын 29 буюу Эмэгтэй хүний
эрх хамгаалагчдыг хамгаалах өдрөөр байгаль орчин, эрүүл  
                                                                              аюулгүй орчинд 
                                                                             амьдрах эрх, 
                                                                           иргэний болон улс 
                                                                          төрийн эрх, 
                                                                        эмэгтэйчүүдийн 
                                                                      эрхийг хамгаалахаар 
                                                                    ажиллаж байгаа 
                                                                  Эмэгтэй хүний эрх 
                                                                 хамгаалагчдаа нийгэмд 
                                                               таниулах видео хөрөг 
                                                              бүтээлүүдийг нийгмийн 
сүлжээний сувгуудаар олон нийтэд хүргэлээ. 



15000+
захидал

10 кейс дээр
        Эмнести Интернэшнлийн "Эрхийнхээ төлөө 
        бичицгээе" кампанит ажил нь эрх нь зөрчигдсөн 
        хүмүүсийн амьдралыг өөрчлөх хүчтэй. Энэхүү аяны 
        оролцогчид, дэмжигчид дэлхий даяарх шударга бус     
       байдлын эсрэг өөрчлөлт хийх хүсэл эрмэлзлэлээрээ
нэгддэг. Аяны үр дүнд шийдвэр гаргагч нарт нөлөөлж,
засгийн газрууд эрүүдэн шүүгчидтэй хариуцлага тооцож,
үзэл санааны хоригдлуудыг суллаж, илүү олон хүн эрх
чөлөөгөө олж авахад тусалж, хүмүүсийн амьдралд бодит
өөрчлөлтийг авчирч, шударга ёсыг тогтоодог.

Бид 2024 онд Олон улсын хүний эрхийн өдрийг
тохиолдуулан дэлхийн 150 орчим улс, газар нутагт
“Эрхийнхээ төлөө бичицгээе” аян өрнөж, Ангол, Аргентин,
Беларусь, Канад, Египет, Саудын Араб, Өмнөд Солонгос,
Турк, Вьетнам улсад үзэл бодлоо илэрхийлж, газар нутгаа
хамгаалж, эмэгтэйчүүд болон хөгжлийн бэрхшээлтэй
иргэдийн эрх, шударга ёыг шаардаж, тайван жагсаал
зохион байгуулсныхаа төлөө хоригдож, аюул
заналхийлэлд өртөж, эрх нь зөрчигдсөн хувь хүмүүсийн
төлөө захидал бичих, гарын үсэг цуглуулах үйл    
                             ажиллагааг зохион байгууллаа. 700+ 

ил захидал

МОНГОЛ УЛСЫН ИХ ХУРАЛД

МЭИ-ийн гишүүд, дэмжигчид, орон
нутгийн бүлгүүд уг аянд идэвхтэй
оролцож, олон нийтийг хамарсан үйл
ажиллагааны үеэр захидал уриалгын аян
өрнүүлж, нийт 15000 орчим ил захидлыг
дээрх улсууд руу илгээлээ.

Мөн Эрүүдэн шүүхийн эсрэг конвенц
батлагдсаны 40 жилийн ойг тохиолдуулан
Монгол Улсын УИХ-ын гишүүдэд хандан
эрүүдэн шүүхээс урьдчилан сэргийлэх,
тэмцэх чиглэлээр арга хэмжээ авч
хэрэгжүүлэхийг уриалсан нийт 700 гаруй
ил захидлыг илгээлээ. 

ЭРХИЙНХЭЭ ТӨЛӨӨ БИЧИЦГЭЭЕ



ЭРХИЙНХЭЭ ТӨЛӨӨ БИЧИЦГЭЭЕ
30

ЖИЛ

30
ЖИЛ

ЭДИЙН ЗАСАГ, НИЙГЭМ СОЁЛЫН
ЭРХИЙН ТӨЛӨӨ 

КАМПАНИТ АЖИЛ
Зорилт: 

Алагчлалгүй, тэгш байдлыг дээдлэх соёл, хандлагыг хүний эрхийн боловсролоор
дамжуулан түгээж, жендэрт суурилсан хүчирхийлэл, тэгш бус байдлыг
бууруулахад хувь нэмэр оруулах.
Орон байртай байх, эрүүл байх эрх, нийгмийн халамж, татвар, төсвийн
хэмнэлттэй холбоотой бодлогыг хүний эрхэд ээлтэй болгоход иргэдийн
оролцоог нэмэгдүүлэх, эрхийн хэрэгжилтийг сайжруулах.
Уур амьсгалын өөрчлөлтийн эсрэг олон нийт тэр дундаа нөлөөлөлд буй иргэд
болон эрх баригчдын ойлголтыг нэмэгдүүлэх.

            Татвар, улсын төсөв, төсвийг хэмнэх арга                   
            хэмжээнээс үүсч буй тэгш бус байдал, 
            ялгаварлан гадуурхалт, эдийн засаг, нийгэм, 
            соёлын эрхийн зөрчлийн харилцан 
            хамаарлын талаар судлаач, мэргэжилтэн нартай
хамтран ажиллах, олон нийтийг мэдээлэлжүүлэх, төсөв
татварын бодлого, төсөвлөлтөд иргэдийн бодитой
оролцоог нэмэгдүүлэх нь Эмнести Интернэшлийн
стратегийн зорилтын нэг хэсэг юм. 
           Тогтвортой хөгжлийн 10 дахь зорилго “Тэгш бус
байдлыг бууруулах” зорилгын хэрэгжилтэд дэмжлэг
үзүүлэх, боловсрол, эрүүл мэндийн үйлчилгээг тэгш
хүртээмжтэй хүргэхэд чиглэсэн төсвийн хуваарилалтыг
хийх, цаашлаад эрүүл, аюулгүй орчинд амьдрах эрхийн
хэрэгжилтэд тулгамдаж буй асуудлыг гаргаж тавих,
олон нийтэд таниулах, олон улсын сайн туршлагыг
түгээн дэлгэрүүлэх, оновчтой санал, санаачилгыг
дэвшүүлж, олон талт төлөөллийн оролцоотойгоор 

ТАТВАР, ӨРИЙН ДАРАМТ, ТӨСВИЙН 
ХЭМНЭЛТ, НИЙГМИЙН ХАМГААЛЛЫН БОДЛОГООС
ҮҮСЧ БУЙ ЯЛГАВАРЛАН ГАДУУРХАЛТЫГ БУУРУУЛАХ

шийдвэр гаргах түвшинд нөлөөлөх, сэдэлжүүлэх
зорилгоор ХЭҮК, Монголын Эмнести Интернэшнл,
“Тогтвортой хөгжлийн төлөөх сэтгүүлчдийн клуб”
Амгалан дэлхий ТББ хамтран тус сайн бүтээлийн
уралдааныг зохион байгуулав. 
            Уралдаанд “Сонин-Сайт”, “Телевиз-Радио”
гэсэн хоёр төрлөөр нийт 17 редакц эрүүл мэнд,
боловсрол, хот төлөвлөлт дэх төсвийн хуваарилтаас
үүдсэн тулгамдсан асуудлыг хөндөж, өрсөлдсөн. 
              Мөн гишүүд, дэмжигч, иргэний нийгмийн
төлөөлөгч, хүний эрхийн идэвхтэн нарт зориулан
Хүний эрх энгийн үгээр цуврал хэлэлцүүлгийг
зохион байгуулж, Улсын 2024 оны төсөв, түүний
төлөвлөлтөд оролцох иргэний оролцооны талаар
илтгэл хэлэлцүүлж, “Төсөв, мөнгө, хүний эрхийн
асуудал болох нь” сэдвээр иргэдэд хүний эрхийн
боловсрол олгох зорилготой контент бүтээн
түгээлээ.



30
ЖИЛ

САЙН БҮТЭЭЛИЙН УРАЛДААНЫ ШИЛДЭГ БҮТЭЭЛТЭЙ
QR КОД УНШУУЛАН ТАНИЛЦАНА УУ. 

Хот төлөвлөлт, гэр хорооллыг орон сууцжуулах
бодлогын нөлөөнд өртөж буй иргэд газар
чөлөөлөлт, нөхөх олговор, албадан нүүлгэлт,
зөрчигдсөн эрхийг сэргээх асуудлын талаар
хангалттай мэдээлэлгүйн улмаас эрх нь
зөрчигдсөн хэвээр байна. Хот, суурин газрыг дахин
хөгжүүлэх тухай, Хот байгуулалтын тухай, Нийслэл
Улаанбаатар хотын замын хөдөлгөөний
түгжрэлийг бууруулах, гэр хорооллыг орон
сууцжуулах тухай хуулиуд болон бусад хууль
тогтоомжид олон улсын хүний эрхийн хуулиар
хамгаалагдсан орон байраар хангагдах эрхийн
хамгаалалтыг цогцоор нь тусгаж, шинэчлэн батлах,
хуулийн хэрэгжилтэд дүн шинжилгээ хийх, уялдааг
сайжруулж, хот дахин төлөвлөх, процесс
процедурыг хянах, хариуцлага тооцох механизмыг
бий болгох шийдэгдээгүй хэвээр байна. Тиймээс
шаардлагад нийцсэн орон байртай байх эрхийн
асуудлаар олон нийт, тэр дундаа нөлөөлөлд өртсөн
иргэдэд мэдээлэл түгээх, холбогдох төрийн
байгууллага, шийдвэр гаргагч нарт зөвлөмж,
шаардлага хүргүүлэх хүрээнд Монголын Эмнести
Интернэшнл ажиллаж байна. 

ШААРДЛАГАД НИЙЦСЭН ОРОН
БАЙРТАЙ БАЙХ ЭРХИЙН ЧИГЛЭЛЭЭР

2024-2028 онд ажиллах Монгол Улсын Их Хуралд
иргэний шаардлагад нийцсэн орон байртай байх эрхийн
хүрээнд хот төлөвлөлттэй холбоотой хууль эрх зүйн
орчныг судлан санал дүгнэлт гаргах, шаардлагатай бол
холбогдох хуулийн төсөл боловсруулах үүрэг бүхий
ажлын хэсэгт “Шаардлагад нийцсэн орон байртай байх
эрх ба Монгол Улс” сэдвээр зөвлөмж, мэдээлэл
хүргүүллээ. 

Дахин төлөвлөлт-Иргэдийн оролцоо эвсэлтэй хамтран
гэр хорооллын дахин төлөвлөлт ба хүний эрхийн
асуудлаар хамтын ажиллагааны гэрээ байгууллаа. Гэр
хорооллын дахин төлөвлөлт ба Хүний эрх сэдвийн
хүрээнд Япон улсын NHK телевизийн найруулагч
продюсер баримтат кино бүтээхээр ажиллаж байна. Энэ
бүтээл Улаанбаатар хот дахь дахин төлөвлөлтийн бодит
үнэнийг хүмүүст харуулах юм. Нийслэл хотын замын
хөдөлгөөний түгжрэлийг бууруулах, гэр хорооллыг дахин
төлөвлөх тухай хуулийн нөлөөлөлд өртөж буй дүүрэг,
хороодын 23 иргэнд “Орон байртай Байх Эрх ба Хүний
Эрх” сэдвээр сургалт зохион байгуулав.

Нөлөөлөлд өртсөн иргэдэд хүний эрх, орон байртай байх
эрхийн асуудлаар хууль зүйн анхан шатны туслалцаа
үзүүлэх зорилгоор Монгол Улсын Их Сургуулийн хууль
зүйн Клиник сургалтын төв, Отгонтэнгэр Их Сургуулийн
Клиник сургалтын оюутнуудад “Оюутан эрх зүйн хөтөч”
сургалтын II шатны сургалтыг зохион байгуулав.
Түүнчлэн Отгонтэнгэр Их сургуулийн санаачилгаар жил
бүр зохион байгуулагддаг “Судлаач оюутан 2024” оюутны
үндэсний хэмжээний эрдэм шинжилгээний хуралд орон
байртай байх эрх, газар чөлөөлөлт, нөхөх олговор зэрэг
асуудлаар бодлогын сэдэв бэлтгэн зохион байгуулалтад
хамтран ажиллаа. ЭШХ-д МУИС, ДХИС, МИС, ИЗОУИС,
ОТИС-ийн оюутнуудын нийт 26 илтгэл ирүүлж хоёрдугаар
шатанд хэлэлцүүлсэн илтгэлээс тэргүүн байранд МУИС-
ийн ХЗС-ийн оюутан Б.Ахеркегийн “Газар чөлөөлөлт ба  
    шударга нөхөх олговор: онол, практикийн асуудал” 
     сэдэвт илтгэл шалгарлаа. 

Олон улсын эмэгтэйчүүдийн эрхийн активизм нийгмийн
хамгааллын эрхийн хүрээнд өрнөв. 

Олон улсын Эмэгтэйчүүдийн эрхийн өдрийг тохиолдуулан
Эмнести Интернэшнлээс Эмэгтэйчүүдийн Аж байдлын
Комисс (ЭАБК гэх, Commission on the Status of Women)-ын
68-р чуулганд оролцогч Засгийн газруудад уриалга
хүргүүллээ. Мөн МЭИ-ийн гишүүд, хүний эрхийн
идэвхтнүүд “Нэг тэрбумаараа тэмцье” тайван жагсаалд
оролцон охид, эмэгтэйчүүдийн эрх, эрх чөлөөний төлөө эв
санааны нэгдлээ илэрхийлэхийн сацуу ЭАБК-т хүргүүлсэн
Эмнести Интернэшнлийн уриалга, дэлхий даяар өрнөж буй
“Women Life Freedom” Иран улс дахь эмэгтэйчүүдийн үзэл
бодлоо илэрхийлэх эрхийг хамгаалахын төлөө дуу
хоолойгоо нэгтгэлээ.

ҮЛ ЯЛГАВАРЛАЛ, ЭРХ ТЭГШ
БАЙДЛЫГ ХАНГАХ ЧИГЛЭЛЭЭР 

                                           кампанит ажил эхлэв. 

Насан туршдаа эрхээ эдэлдэг дэлхий ертөнцийн
төлөө Насаа тунхагла! уриатайгаар эхлүүлж буй шинэ
кампанит ажлаараа Эмнести Интернэшнл
ахмадуудын дуу хоолойг сонсож, тэдний үндсэн
эрхийг хамгаалахыг бүх хүнд хандан уриаллаа.

Дэлхий дахинд хийсэн Эмнести Интернэшнлийн
судалгаагаар, хүнийг хөгшрөхөөр эрхэм чанарыг нь
үгүйсгэдэг, дуу хоолойг нь үл тоомсорлодог, ахмад
настанг эрх эдлэгч хэмээн харахгүйгээр зөвхөн
халамж хүртэгч, асаргаа сувилгаа шаардсан
эмнэлгийн үйлчлүүлэгч хэмээн хандаж байгааг
тогтоолоо.

Насаа Тунхагла! кампанит ажил нь бүх насны
хүмүүсийн насжилттай холбоотой хандлагыг өөрчлөх,
ахмад настныг хүчирхийлэх, үл хайхрах, ялгаварлан
гадуурхахыг зогсооход нь хүмүүст урам зориг өгөх
зорилготой. Эмнести Интернэшнл дэлхий даяарх
гишүүн, дэмжигчид, хүний эрхийн идэвхтэн, хамтрагч
байгууллагуудынхаа хамт кампанит ажлаараа
дамжуулан ахмадын дуу хоолойг хүргэн, насжилтын
талаарх хандлагыг өөрчлөх болно.

           Уур амьсгалын шударга ёсны төлөө Залуусын хүч 
           Уур амьсгалын хямрал хүний эрхтэй холбоотой 
           олон нийт, залуучуудын мэдлэг, ойлголтыг 
           нэмэгдүүлэх уур амьсгалын өөрчлөлтөөс үүсч 
           буй тэгш бус байдлыг бууруулахад залуучуудын
хүч, оролцоог дайчлах зорилгоор зарлагдсан “Залуусын
хүч” хөтөлбөрт нийгмийн сайн сайхан байдал, хүний
эрхийн үйлсэд хувь нэмрээ оруулах хүсэл эрмэлзэлтэй
үе тэнгийн 23 залуу хамрагдаж, баг бүрдүүлэн активизм
өрнүүлж эхэллээ. Тэд активизмынхаа хүрээд Монгол
Улсын уур амьсгалын өөрчлөлтийн эсрэг талуудын бага
хурал буюу КОП хурлын амлалт тэр дундаа Монгол
улсын засгийн газрыг амлалтыг судлах
#КОП_амлалтыг_мөшгөе санаачилга өрнүүлж олон
нийтэд контент түгээлээ. Түүнчлэн хүний эрхийн
боловсролоор дамжуулж уур амьсгалын хямралтын
талаарх мэдээллийг түгээх, говийн иргэд, нөлөөлөлд
өртөж буй малчдад чиглэсэн нөлөөллийн ажил хийхээр
төлөвлөж байна. 

Мөн уур амьсгалын өөрчлөлтийн нөлөөлөлд өртөж буй
хувь хүн болон бүлгүүд, малчдын дуу хоолойг
нэмэгдүүлэх зорилгоор МЭИ-ийн гишүүн дэмжигч,
иргэний нийгмийн төлөөлөгч, хүний эрхийн идэвхтэн
нарт зориулан Хүний эрх энгийн үгээр цуврал
хэлэлцүүлгийг “Уугуул иргэдийн эрх” сэдвийн хүрээнд
зохион байгууллаа. Зочин илтгэгчээр Хүний эрхийн
боловсролын хэлтсийн дарга Х.Цэцгээ
 “Малчдын эрхийн асуудал-ХЭҮК-ийн 
тайланд” сэдвээр, ХБНГУ-ын 
Шпайрын Их Сургуулийн 
докторант, судлаач 
О.Батболд “Уугуул иргэдийн 
эрх” сэдвээр илтгэл 
хэлэлцүүлж оролцов. 

МЭИ-ийн гишүүд, иргэний нийгмийн байгууллагиудын
арьс, үндсээр алагчлахын эсрэг хэвшмэл ойлголт,
хандлагыг өөрчлөх. Тэдэнд системтэй алагчлалын
эсрэг үйлдэлд чиглэсэн мэдлэг олгох зорилгоор
Хүний эрхийн кино хэлэлцүүлэг, нэтворкинг эвэнтийг
“алагчлалгүй нийгмийн төлөө” уриан дор зохион
байгууллаа. “Намар оройн үзвэр” хүний эрхийн кино
хэлэлцүүлэгт 68 гишүүн, дэмжигч хамрагдаж арьс
өнгөөр алагчлах үзэл, ялгаварлан гадуурхалт, хүний
эрхийн талаар хэлэлцүүлэг өрнүүллээ.

Түүнчлэн Монгол Улсын Их Сургууль, Отгонтэнгэр Их
Сургууль болон Хүмүүнлэгийн Ухааны Их сургуулийн
“Хүний эрх”, “дэлхийн улс төр”, “Олон улсын эрх зүй”
хөтөлбөрийн 330 оюутанд “Орчин үеийн апартеид”
сэдвээр илтгэл танилцуулж олон улсын Cease Fire
Now активизмд нэгдлээ. 

УУР АМЬСГАЛЫН 
ШУДАРГА ЁСНЫ ТӨЛӨӨ  

АРЬС ҮНДСЭЭР 
АЛАГЧЛАХЫН ЭСРЭГ

ХҮНИЙ ЭРХИЙН БОЛОВСРОЛЫГ
БҮХ НИЙТЭД
Зорилт: 

Үйлдэлд чиглэсэн хүний эрхийн боловсролыг түгээх буюу иргэд, олон нийт,
Монголын Эмнести Интернэшнлийн гишүүд, дэмжигчид хүний эрхийн зөрчлийг
арилгах, хамгаалах чиглэлд үйлдэл хийх, оролцох мэдлэг, чадвар, хандлагатай
болоход нь дэмжих.
Хүний эрхийн боловсролоор дамжуулан хүний эрхийн хөдөлгөөнийг
өргөжүүлэх.

ДЭЛХИЙ ДАХИНД

МОНГОЛ УЛСАД



“И.КАНТЫН ФИЛОСОФИЙН ӨВ" 
ФИЛОСОФИ, ХҮНИЙ ЭРХИЙН УУЛЗВАРТ:
ФИЛОСОФИЙН УЛСЫН XVI ОЛИМПИАД

НҮБ-ын Хүний Эрхийн Боловсролын Дэлхийн
Хөтөлбөрийн зорилтын хүрээнд Олон Улсын Эмнести
Интернэшнл байгууллагаас 2009 оноос “Хүний Эрхэд
Ээлтэй Сургууль” (ХЭЭС) хөтөлбөрийг санаачлан
хэрэгжүүлж ирсэн. Хүний эрхийн үнэт зүйлийг түгээн
дэлгэрүүлж, сургуулийн удирдлага, багш эцэг эх,
сурагчдын тэгш оролцоог хангах замаар сургуулийн бүхий
л орчин дахь хүний эрхийн зөрчлийг арилгаж, хүний
эрхийг дээдэлсэн, харилцан бие биеэ хүндэлдэг орчныг
бүрдүүлэх зорилготой тус хөтөлбөрт Нийслэл
Улаанбаатар болон Дархан, Эрдэнэт хотын 18 сургууль
нэгдсэн байна. 2024 онд ХЭЭС хөтөлбөр орон нутаг
хүрээгээ тэлж Говь-Алтай, Ховд, Баян-Өлгий аймгийн 15
сургуульд тус хөтөлбөрийг танилцуулж, хамтын
ажиллагаагаа өргөжүүллээ. 

2024 онд Нийслэлийн боловсролын газартай хамтран
Хүний эрхэд ээлтэй сургууль (ХЭЭС) хөтөлбөрийн
танилцуулах сургалтыг Нийслэлийн 9 дүүргийн 45
сургуулийн 225 багш нарт зохион байгууллаа. Түүнчлэн
ХЭЭС хөтөлбөрийн хүрээнд Тэнцэтгэлийг өөрчилцгөөе-
Нөхөрсөг жаалууд сургалтын үе тэнгийн сургагч багш
нарыг бэлтгэн Нийслэлийн ЕБ-ын 7, 33-р сургуулиудад
зохион байгуулав. Үе тэнгийн ялгаварлан гадуурхалт,
дээрэлхэлтийн эсрэг ЕБС-ийн сурагч нарт зориулсан
“Нөхөрсөг жаалууд” сургалтын 24 сургагч багш бэлтгэж
нийслэл, орон нутгийн ЕБ-ын 11 сургуулийн 1280 орчим
сурагчдад шоглох дээрэлхэхийн эсрэг сургалтыг
хүргэлээ. Мөн ХЭЭС-ийн хөтөлбөрийн амжилт, үйл
ажиллагаа, оролцогчдын сэтгэгдэл, ярилцлагыг
баримтжуулсан контентийг бүтээж, олон нийт, бусад орны
сургуулиудад танилцууллаа. 

Их дээд сургуулийн оюутан залуусын хүний эрхийн
мэдлэг ойлголтыг нэмэгдүүлэх, тэдэнд хүний эрхийн
зарчим, философийн онолыг практикт ашиглах
чадварыг олгох зорилгоор 16 дахь жилдээ “Философи,
хүний эрх” Философийн улсын олимпиадыг 2024 оны
11 дүгээр сард Германы философич И.Кантын
мэндэлсэний 300 жил, Дэлхийн философийн өдөрт
зориулсан Кантын философийн өв сэдвийн дор зохион
байгууллаа. Ингэхдээ И.Кантын философи дахь
эпистемологи, ёс зүй, гоо зүй, улс төр, эрхийн тухай
асуудлыг судлан, түүний дэвшүүлсэн үзэл санаа,
зарчмыг өнөө цагийн нийгэм, улс төрийн сорилтуудад
хэрэглэх, тайлбарлах замаар оюутны шүүмжлэлт,
аналитик сэтгэлгээний чадваруудыг хөгжүүлэхэд
олимпиадын зорилгыг чиглүүлсэн бөгөөд 14 их дээд
сургуулийн 80 гаруй оюутан оролцож, философи, хүний
эрхийн мэдлэгээ сорьлоо.

“ХҮНИЙ ЭРХЭД ЭЭЛТЭЙ СУРГУУЛЬ”-ИЙН
ҮЗЭЛ САНААГ ТҮГЭЭН ДЭЛГЭРҮҮЛЛЭЭ. 



Засгийн газрын хэрэгжүүлэгч агентлаг Боловсролын
ерөнхий газар, Монголын эмнести Интернэшнл, Хан
Уул дүүргийн ерөнхий боловсролын 118-р сургууль
боловсролоор дамжуулан Монгол Улс дахь хүний
эрхийг хамгаалах тогтолцоог бэхжүүлж, иргэдийн
хүний эрхийн боловсролыг дээшлүүлэх зорилгоор
“Хүний эрхийн үзэл санааг хичээлийн хөтөлбөрт
тусгах нь” шилдэг хичээлийн уралдааныг хамтран
зохион байгууллаа. 

Тус уралдааныг орон нутгийн болон үндэсний
түвшинд гэсэн хоёр хэлбэрээр аймаг, нийслэлийн
боловсролын газруудын дэмжлэгтэйгээр зохион
байгуулж уралдааны үндэсний түвшинд аймаг,
нийслэлийн ерөнхий боловсролын 21-н сургуулийн
49 багш оролцсон бөгөөд тэд нийгэм, түүх, иргэний
боловсрол, биологи, англи хэл, математик, монгол
хэл, хүн ба нийгэм, эрүүл мэнд, хүн ба орчин зэрэг
хичээлийн хөтөлбөр, агуулга арга зүйд тогтвортой
хөгжлийн болон хүний эрхийн боловсролын үзэл
санааг тусгасан төлөвлөлт боловсруулан хичээл
заалаа. 

Уралдаанд Дорнод аймгийн ерөнхий боловсролын 8-
р сургуулийн багш Х.Алтанцэцэг, А.Отгонжаргал,
А.Байгальмаа нар “ Соёлын олон янз байдлын
үүднээс хүний эрхийг хүндэтгэн үзэх үзэл санаа”
сэдэвт хичээлээр тэргүүн байр, Баянгол дүүргийн
Оюуны Ундраа сургуулийн багш Г.Энхтуяа,
Б.Батцэцэг, С.Бямбацогт нар Гадаад хэл, Хими
биологи, Түүх нийгмийн “Интеграци” хичээлээр дэд
байр, Хэнтий аймгийн Хан Хэнтий сургуулийн багш
Г.Цэгмэд “Дэлхийн I дайн” сэдэвт хичээлээр дэд
байр, Архангай аймаг Эрдэнэмандал сумын багш
Ж.Цэрэндолгор Д.Нарангэрэл нар “Гэр бүлийн эдийн
засаг өрхийн төсөвт” сэдэвт хичээлээр гутгаар байр,
Увс аймгийн ерөнхий боловсролын 4-р сургуулийн
багш Б. Баясгалан “Хүмүүсийн ялгаатай байдал ба
харилцаа” сэдэвт хичээлээр гутгаар байр, Сүхбаатар
аймгийн 4-р сургуулийн Э.Сэргэлэн С.Эрдэнэжаргал
Д.Нарантуяа нар, Хэнтий аймгийн Тэмүүжин
цогцолбор сургуулийн багш Ж.Отгонбилэг, Дархан-
Уул аймгийн Оюуны-Ирээдүй сургуулийн багш
Н.Намжилдорж А.Ариунзаяа нар, Дундговь аймгийн
Гурван сайхан сургуулийн багш О.Цэрэндолгор тус
бүр тусгай байрт шалгарчээ. 

БОЛОВСРОЛЫН ЕРӨНХИЙ ГАЗРЫН ҮЙЛ
АЖИЛЛАГААНЫ ТЭРГҮҮЛЭХ ЧИГЛЭЛ
ХҮНИЙ ЭРХИЙН БОЛОВСРОЛ БАЙВ. 



Монгол Улсын анхны Ерөнхий сайд Т.Намнансүрэнгийн
зарлигаар 1914 онд Ж.Цэвээний туурвисан уг бүтээл нь
тухайн үед өндөр хөгжсөн улсуудын үндсэн хууль,
төрийн байгуулал хийгээд нийгмийн зохион
байгуулалтыг харьцуулан судалж улсын хөгжлийн
замыг тодорхойлсноороо улс төр, эрх зүйн
сэтгэлгээний сонгодог бүтээлд тооцогддог. Түүнчлэн
Монголчууд бид хүний эрхийг хүндэтгэж, тунхаглаж
ирсний баталгаа бол Монголчуудын сэтгэлгээ, оюун
санааны түүхэн өв болсон "Улсын эрх" бүтээл юм.
Монгол эрдэмтэн мэргэдийн оюун санааны түүхэн өв
болсон "Улсын эрх" бүтээлийн 110 жилийн ойг
тохиолдуулан "Улсын эрх 110" эрдэм шинжилгээний
хурлыг Цогц хөгжлийн үндэсний төвийн санаачилгаар
Монгорлын Эмнести Интернэшнл, МУИС, Шихихутаг их
сургууль, Отгонтэнгэр их сургууль хамтран  зохион
байгууллаа.  Уг эрдэм шинжилгээний хуралд 40 гаруй
судлаачид судалгаа шинжилгээний бүтээлээ ирүүлсэн
бөгөөд 4 илтгэлийг оролцогчдоор хэлэлцүүлж, мөн 4
илтгэлийг хананд байршуулан зочдод танилцууллаа.
Эрдэм шинжилгээний хурлын панел хэлэлцүүлэгт УИХ-
ын гишүүд, улс төрийн намууд, ЦЕГ-ын төлөөлөл,  
        судлаачид оролцож хүний эрхийн нөхцөл  
             байдлыг хэлэлцсэн бөгөөд 100 гаруй 
                оролцогчид Монгол Улс дахь хүний эрхийн 
                  өнөөгийн нөхцөл байдал, асуудал, 
                     шийдлийн талаар мэдлэгээ нэмэгдүүллээ. 

Монголын Эмнести Интернэшнл, Отгонтэнгэр Их
Сургууль, Монголын Карл Попперын мэтгэлцээний
нийгэмлэг хамтран зохион байгуулдаг “Эрхээ мэдье”
XIV удаагийн тэмцээнд нийслэл, орон нутгийн 128
багийн 384 сурагчид хүний эрхийн асуудлыг судалж, 
3 өдрийн турш мэтгэлцэж, оролцлоо. 

Тэмцээний тэргүүн байранд “Митос” багийн
Б.Алтангэрэл, С.Баясгалан Ө.Энэрэл нар, дэд
байранд “Судартан Aphrodite” багийн О.Цасанчимэг,
Б.Хүслэн М.Агиймаа нар гутгаар байранд “Jophiel”
багийн Г.Есүйгэн, М.Энхжин, Б.Дэлгэрдалай болон
“Majestry” багийн О.Амин-Эрдэнэ, Б.Шижиртуяа,
А.Энхзаяа нар тус тус шалгарлаа. 

Мөн Хүний эрхийн мэдрэмжтэй мэтгэлцэгчээр Митос
багийн гишүүн Б.Алтангэрэл шалгарлаа. 

“ЭРХЭЭ МЭДЬЕ” КАРЛ ПОППЕРЫН
МЭТГЭЛЦЭЭНИЙ ТЭМЦЭЭН 

 “УЛСЫН ЭРХ 110”
ЭРДЭМ ШИНЖИЛГЭЭНИЙ ХУРАЛ 

Урлагаар дамжуулан олон нийтэд хүний эрхийн
боловсрол олгох, Монгол улсад болж буй хүний
эрхийн зөрчлийн тухай танин мэдүүлэх зорилгоор
Монголын шог зураачдын “Шогч бийр” холбоотой
хамтран зохион байгуулдаг “Хүний эрх, эрх чөлөө”
үзэсгэлэнг 6 дахь жилдээ зохион байгууллаа. 

Энэ удаа залуу уран бүтээлчдийг дэмжиж, тэднийг
хүний эрхийн үйл ажиллагаанд татан оруулах
зорилгоор хүний эрхийн сэдвээр зурагт хуудас
бүтээх уралдааныг Монгол улсад үйл ажиллагаа
явуулдаг их, дээд сургуулиудын мэргэжлийн
ангийн оюутнууд дунд зохион байгуулж, шалгарсан
шилдэг бүтээлүүдийг үзэсгэлэнд дэлгэлээ. “Хүний
эрх, эрх чөлөө” зурагт хуудасны үзэсгэлэнг 12-р
сарын 09-ний өдөр МУБИС-ийн үзэсгэлэнгийн
танхимд нээж, 20 уран бүтээлчийн 50 бүтээлийг
танилцууллаа. Үзэсгэлэнгийн шилдэг бүтээлээр
шог зураач С.Болдын бүтээл шалгарч, ахмад
настны эрхийн асуудал, тэдний дуу хоолой
шийдвэр гаргах түвшинд хүрч чадахгүй байгаа
асуудлыг олон нийтэд хүргэлээ. 

Хүний эрх, эрх чөлөө үзэсгэлэнгийн жил жилийн
шилдэг бүтээлүүдийг МУБИС, 33-р сургууль, 51-р
сургуулийн урлагийн зааланд дэлгэж, оюутан
сургачдад танилцуулж, хүний эрхийн боловсрол
түгээсэн байна.

Эмнести Интернэшнлийн судалгаа, хүний эрхийн
кампанит ажлын талаар мэдлэг, ойлголт түгээх,
үйлдэлд чиглэсэн боловсрол түгээх, Монголын
Эмнести Интернэшнлийн үйл ажиллагааг олон
нийтэд таниулах, сурталчлах, хүний эрхийн
боловсролоор дамжуулан өсөлт хөгжил, оролцоог
нэмэгдүүлэх зорилгоор “ Amnesty Podcast” цуврал
подкаст бэлтгэж, youtube, facebook, apple podcast,
spotify сувгаар олон нийтэд хүргэж эхэллээ.

Подкастаар “Технологи ба Хүний эрх” “Төсөв ба
Хүний эрх” “Монгол улс дахь хүний эрхийн нөхцөл
байдал” “Апартейд ба Хүн төрөлхтний эсрэг гэмт
хэрэг” зэрэг хүний эрхийн тулгамдсан сэдвүүдээр
судлаач, активистуудтай ярилцаж, хүний эрхийн
боловсрол олгожээ.  

ХҮНИЙ ЭРХ, ЭРХ ЧӨЛӨӨ” 
ШОГ ЗУРГИЙН ҮЗЭСГЭЛЭН 

ХҮНИЙ ЭРХИЙН БОЛОВСРОЛЫГ 
СУРТАЛЧЛАХ “AMNESTY PODCAST”

БАЙГУУЛЛАГЫН ӨСӨЛТ,
ХӨГЖИЛ

Зорилт: 
Өөрсдийн нөөц бололцоо, оролцоог хамгийн дээд түвшинд хүргэх.

       ид 2024 онд хүний эрхийг ойлгодог, дэмждэг хувь нэмрээ оруулдаг, хандив өргөдөг хүмүүсээр хүрээгээ 
        тэлж, илүү олон талт, оролцоотой, стресс бухимдалгүй, илүү олон идэвхтэн, дэмжигчдийг дайчилсан
байгууллага боллоо. 

ГИШҮҮД БОЛОН ОЛОН НИЙТИЙН
ОРОЛЦОО

Гишүүдийн өрнүүлсэн, оролцсон активизм:
Олон улсын Эмэгтэйчүүдийн эрхийн өдрийн активизм 
Дэлхийн усны өдрийн цахим активизм
Арьс өнгөөр   ялгаварлан гадуурхахыг таслан зогсоох
ОУ-ын өдрийн цахим активизм
Эх хэлээ хэрэглэх эрхийн талаар эх хэлний дэлхийн
өдрийн активизм
Орон байртай байх эрхийн цахим активизм
Төсөв ба хүний эрх активизм
Тайландын жагсагчдыг хамгаал активизм
Ираны цаазаар авах ялын эсрэг активизм
Иргэний нийгмийн өдрийн активизм
CEASE FIRE NOW активизм
Технологи ба хүний эрхийн активизм
Камбожийн активизм
Зэвсэг нийлүүлэхээ зогсоо активизм
Дэлхийн хүний эрхийн төлөв байдлын тайлангийн
активизм 
Колумбийн жагсагчдыг хамгаалах активизм 
Эх дэлхийн өдрийн активизм
Дүрвэгсдийн эрхийн олон улсын өдрийн активизм
Мета компаниас Мьянмарын Рохинжиа бүлгийн эсрэг
үзэн ядсан үг хэллэгийг дэвэргэсэн хариуцлагаа
хүлээхийг шаардсан активизм

Б
Удирдлага, манлайлал, байгууллагын чадавх 

Удирдах Зөвлөл /УЗ/ нийт 6 удаа хуралдаж, 20
шийдвэр гаргаснаас 19 шийдвэр буюу 95%-ийн
биелэлттэй байна. 2 шийдвэр нь хэрэгжих шатандаа
байна. Хяналтын Зөвлөл /ХЗ/ байгууллагын үйл
ажиллагаа болон санхүү дүрмийн дагуу явагдаж
байгаа эсэхэд хөндлөнгийн хяналт тавьж ажилласан
байна. УЗ, ХЗ-д зориулсан сургалт идэвхтэй
хамрагдахаас гадна, Дэлхийн болон бүс нутгийн
чуулганаар хэлэлцэх асуудлууд, бодлогын
хэлэлцүүлгүүдийг УЗ гишүүд манлайлан ажиллалаа.

Ажилтнууд, манлайлагч гишүүд, залуучууд чадавхи
бэхжүүлэх сургалтуудад идэвхтэй хамрагдлаа.
Тухайлбал; Олон улсын болон бүсийн төвөөс зохион
байгуулсан Активизмын сургалт, Жагсаал, цуглааны
ажиглагч бэлтгэх сургагч багшийн сургалт, Уур
амьсгалын өөрчлөлт, Төсөв, татвар ба хүний эрх,
Хөрөнгө босгох, сан арвижуулах, цахим аюулгүй
байдлын сургалт, захирлуудад зориулсан манлайллын
сургалт, People power, Сэтгэл зүйгээ удирдах нь зэрэ
график дизайн гэх мэт 15 гаруй төрлийн сургалтад
хамрагдаж чадавхиа нэмэгдүүллээ.

 Монголын Эмнести Интернэшнл (МЭИ)-
ээс үүсгэн байгуулагдсаныхаа 30 жилийн
ойг тохиолдуулан “Хүний эрх, эрх чөлөө
монгол бичгийн уран бичлэгийн
үзэсгэлэн”-г олон улсын хүний эрхийн
өдөр буюу 12 дугаар сарын 10-ны өдөр
Чингис хаан Үндэсний музейд
толилууллаа. 

Хүний Эрхийн Түгээмэл Тунхаглалыг бүрэн
эхээр нь монгол бичгийн уран бичлэгээр
бичиж гаргасан бөгөөд Каллиграфийн нэрт
мастер Т.Жамъянсүрэн уг бүтээлийг
туурвисан юм. 2025 оноос эхлэн Монгол
Улс төрийн албан ёсны бичиг монгол хэл,
монгол бичиг хослон явуулах болсон цаг
үед энэхүү үзэсгэлэнгээс монгол уран
бичлэгийн соёл, уламжлал, түүхэн
хөгжилтэй танилцахын сацуу ямар эрхтэй
гэдгээ мэдэх, судлах боломжтой. 

Мөн 30 жилийн ойн хүрээнд гишүүд,
дэмжигчид идэвхжиж “1-30 жил хамтдаа”
видео шторк, “Raise for Amnesty” зэрэг
санаачилгыг санаачилж, хүний эрхийн
төлөө сан арвижуулах эвентүүдийг хийж
олсон орлогоо хүний эрхийн төлөө
хандивлалаа. 

 Хүний эрхийн үзэл санааны элч шагнал бол Монгол улсад
шударга бус явдлын эсрэг зоригтойгоор дугарч, 
 хүний эрхийн үзэл санаанд тууштай үнэнч байж, хүний
эрхийн боловсрол, соёлыг түгээн дэлгэрүүлэх, бусдыг
зоригжуулахад өөрийн авъяас чадвараа зориулсан хувь
хүнд хүнд олгох МЭИ-ийн тэргүүн дээд шагнал юм. Энэхүү
шагнал нь 2003 оны Нобелийн шагналт Симус Хинигийн
Эмнести Интернэшнлд зориулж бичсэн "Үзэл санааны Бүгд
найрамдах Улсаас" нэрт шүлгээс эхтэй Эмнести
Интернэшнлийн “Үзэл санааны элч” шагналаас санаа авсан
бөгөөд түүнийг орлохгүй. Монгол Улсад анх 2019 онд үүсэн
байгуулагдсаны 25 жилийн ойгоор тус шагналаас санаа
авсан, “Хүний эрхийн үзэл санааны элч” анхны шагналыг
хууль зүйн ухааны доктор О.Мөнхсайханд олгосон. 

Энэ жил буюу 2024 оны 12 дугаар сарын 10-ны өдөр Хүний
эрхийн үзэл санааны элч шагналыг шог зургаар дамжуулж
өөрийн үзэл бодол, хүний эрхийн үзэл санааг илэрхийлж
ирсэн Соёлын гавьяат зүтгэлтэн С.Цогтбаяр болон эрх зүйн
шинэчлэлийг дэмжих, хүний эрхийн үндэсний механизмыг
бэхжүүлэх, стратегийн өмгөөлөл, эрүүгийн болон
захиргааны хэрэг хянан шийдвэрлэх ажиллагааны хууль
тогтоомжийн төсөлд санал өгөх ажлыг ТББ-уудыг
оролцуулан зохион байгуулж байгаа хүний эрх хамгаалагч,
иргэний нийгмийн дуу дуу хоолойг манлайлагч
Б.Хишигсайхан нарт гардуулав. 

 ХҮНИЙ ЭРХИЙН ҮЗЭЛ САНААНЫ ЭЛЧ

ХҮНИЙ ЭРХИЙН ТӨЛӨӨ
30 ЖИЛ ХАМТДАА



315
Сайн дурын ажилтан

15000
цагийг хүний эрхийн
төлөө зарцуулжээ. 

         Бид жил бүрийн 9-10-р сарыг “Хүний Эрхэд Ээлтэй
сар” хэмээн зарлаж, олон нийтийн хүний эрхийн
боловсролыг дээшлүүлэх, хүний эрхийг хамгаалах үйл
ажиллагаанд уриалж, гишүүн өргөжүүлэх аяныг зохион
байгуулдаг.  
         2024 онд аяны хүрээнд олон нийтийн 2 том өдөрлөг
буюу Номын баяр, Update Festival, 6 их, дээд сургууль,
Архангай, Баян-Өлгий, Завхан, Орхон, Дархан-Уул зэрэг
орон нутгийн 5 аймагт гишүүн өргөжүүлэлт хийж, 10.000
орчим хүнд биечлэн хүрч, нийт 900 гаруй гишүүнээр
хүрээгээ тэллээ.

Байгууллагын үнэт зүйл, үйл ажиллагааны тухай
ойлголтыг өгөх “Зоригтон” гар утасны апп, веб сайтыг
хөгжүүлж, орон зай, цаг хугацаа харгалзахгүйгээр
оролцох боломжийг бий болголоо. Бүлэг, гишүүдийн
хүрээнд “Хүний эрх энгийн үгээр” цуврал
хэлэлцүүлгийг улирал бүр тогтмол хэлэлцүүлж, мөн
Уугуул иргэдийн эрх, Тайван жагсах эрх, Төсөв, мөнгө,
хүний эрх, “Хүний эрхийн багц хуулийн төсөл болон
Жагсаал цуглаан хийх журмын тухай”, “хэвлэл
мээдээллийн эрх чөлөөний тухай хуулийн  хуулийн
төслийн хэлэлцүүлгүүд, “Иргэний болон улс төрийн
эрхийн олон улсын пактын хэрэгжилт”-ийн
асуудлаарх хэлцүүлгүүдийг өрнүүллээ.  Хуульчдын
бүлгийн уулзалт, “Хүний эрхийн боловсролыг түгээхэд
багш нарын оролцоо”, “Уур амьсгалын өөрчлөлт ба
Эмэгтэйчүүд”, “Арьс, үндсээр алагчлахын эсрэг”
сэдэвчилсэн, кино хэлэлцүүлгийг зохион байгууллаа.
Түүнчлэн “Дэлхийн болон бүс нутгийн чуулганаар
хэлэлцэх асуудлаар”, “Жендэр ба апартейд”, “Олон 
   улсын эрх зүйн асуудлууд ба ЭИ-ийн бодлого” зэрэг 
      бодлогын хэлэлцүүлгүүд, “Жагсагчдыг хамгаал”  
              сэдэвт бүх гишүүдийн 1-р улирлын уулзалт, 
                  “Төсөв ба хүний эрх- Оролцоогоо өнгөлье” 
                        сэдэвт бүх гишүүдийн 3-р улирлын 
                             уулзалтыг зохион байгуулж, хуулийн 
                                 хэлэлцүүлгүүд, бодлого 
                                      боловсруулах, олон улсын болон 
                                          дотоодын активизмд нэгдэх 
                                                 зэрэгт гишүүдийн олон 
                                                       талт оролцоог ханган 
                                                             ажиллалаа.

ГИШҮҮДИЙГ ИДЭВХЖҮҮЛЭХ,
ЧАДАВХЖУУЛАХ 

ИЛҮҮ ТОМ ХӨДӨЛГӨӨН
БОЛОХЫН ТӨЛӨӨ 



САЙН САЙХАН
БАЙДАЛ

Орон нутгийн бүлгүүд бие даан үйл ажиллагаа
явуулж, үйл ажиллагааны цар хүрээгээ тэлэв.

Тухайлбал; Архангай, Баян-Өлгий, Завхан, Дархан-
Уул, Орхон зэрэг 5 аймагт Ярьдаг футболк өдөрлөг,
Эрхийнхээ төлөө бичицгээе аян, Хүний Эрхэд Ээлтэй
Сарын аян тус бүр зохион байгуулагдаж, 20.000
гаруй хүнд хүний эрхийн боловсрол олгож, 8.000
гаруй захидал илгээж, хүрээгээ тэлжээ. Мөн орон
нутгийн бүлгүүд цахим болон цахим бусаар дэлхийн
чуулганаар хэлэлцэх асуудлууд, хуулийн төслийн
хэлэлцүүлэг, бодлогын хэлэлцүүлэг, цаг үеийн
хэлэлцүүлгүүдэд идэвхтэй дуу хоолойгоо
илэрхийлдэг болов.

Байгууллагын сайн сайхан байдал
(Wellbeing)
 
Монголын Эмнести Интернэшнл нь
байгууллагынхаа сайн сайхан байдлыг дөрвөн
тулгуур асуудал буюу аюулгүй байдал, ба
амьдралын баталгаа, ажиллах орчин ба сэтгэл
ханамж, ажлын зорилго ба утга учир, ажил дээрх
сэтгэл зүйн болоод бие махбодийн эрүүл мэнд
гэсэн өргөн хүрээтэйгээр авч үздэг. Дээрх 4
тулгуур үндсэн хүрээг хамарсан байгууллагын сайн
сайхан байдлын тусгай төлөвлөгөөний дагуу бид
хүний эрхийн идэвхтэн, гишүүд, ажилтнууд, УЗ, ХЗ-
ийн гишүүд, манлайлагч гишүүд, хамтрагчдийн
сайн сайхан байдлыг хангах чиглэлээр олон ажил
зохион байгууллаа.

ОРОН НУТГИЙН БҮЛГҮҮД



               “ГЭРЭЛ НЭМЬЕ” ӨДӨРЛӨГ
Хүний эрхийг хамгаалах, түгээн дэлгэүүлэх үйлсэд хувь
нэмрээ оруулж буй иргэний нийгмийн байгууллагуудыг
дэмжих, тэдний хэрэгжүүлж буй төсөл хөтөлбөрийг
танилцуулж, олон нийтээс дэмжлэг авах, филантрофийн
соёлыг дэлгэрүүлэх зорилгоор “Гэрэл нэмье” үйл
ажиллагааг анх удаа, амжилттай зохион байгууллаа.
Эвентээр Монголын Эмнести Интернэшнл, Зориг сан,
Хүчирхийллийн эсрэг үндэсний төв, Цогц хөгжлийн
үндэсний төв, Лантуун дохио ТББ-ын хэрэгжүүлж буй хүний
эрхийн төсөл, хөтөлбөрүүдийг 80 гаруй хандивлагчдад
танилцуулж, хамтран ажиллагч, дэмжигчдийн тоог нэмлээ.

ХҮНИЙ ЭРХИЙН АСУУДЛААР
АЖИЛЛАХ САНХҮҮГИЙН ӨСӨЛТИЙГ
НЭМЭГДҮҮЛЭХИЙН ТӨЛӨӨ

2024 ОНЫ ӨГӨӨМӨР ДЭМЖИГЧИД

Монголын Эмнести Интернэшнл нь аливаа улс төрийн үзэл
суртал, шашин шүтлэгээс хараат бусаар үйл ажиллагаагаа
явуулдаг бөгөөд Засгийн газрууд, улс төрийн намуудаас
кампанит ажил, судалгаа хийх зорилгоор санхүүжилт
авдаггүй. Тиймээс өгөөмөр дэмжигчдийн хандив хүний
эрхийн төлөөх тэмцэлд маш чухал юм. 

Б.Болормаа  
Ц.Санжаалхам  
Энхболор   
Б.Баялагмаа  
Г.Мөнхбат  
П.Тодрол 
Б.Болорсайхан 
П.Мөнхжаргал
Б.Хишигсайхан 
М.Төгсбуян 
С.Хандсүрэн
Ц.Цэнд-аюуш 
Ж.Сайнзаяа 
С.Нажидмаа 
С.Ганчимэг 
Одсүрэн 
Б.Буянхүү 

ХУВЬ ХҮМҮҮС:
Т.Жамъянсүрэн
О.Номуундарь 
Б.Амар-отгон 
Т.Пүрэвжав 
С.Ариунцэцэг 
Э.Өлзийбат 
Ж.Мөнх-Эрдэнэ 
П.Цэндсүрэн 
Э.Мөнхдэмбэрэл 
Т.Болорсувд 
Б.Энхбаяр 
Т.Баярмаа 
Мөнхбат 
Б.Аззаяа 
Ч.Аюурзана 
Б.Энхтуяа 
Энхжаргал 
Д.Дариймаа 
Д.Ариунболор
Г.Золжаргал 

БАЙГУУЛЛАГА:
Lhamour 
Legas Attorneys 
Orfey Theatre 
Retro zone 
Wurth Mongolia 
Absolute School of
English 
Startup Airee Felt LLC 
Central Commerce LLC 

700.000₮-ӨӨС ДЭЭШ
ХАНДИВЛАГЧИД:

Шихихутуг Их сургууль  
Отгонтэнгэр их сургууль  
Юнеско-ийн Монголын
Үндэсний Комисс  
Ноорог Креатив Студио
ХХК  
Нойс Арт Медиа ХХК  

Б.Хүслэн
Б.Болдсүрэн 
О.Баттайван 
У.Наранчимэг 
Б.Баярсайхан
Т.Хулан 
Б.Мөнхжавхлан
А.Отгончимэг
М.Отгонгэрэл
Ш.Цэвэлмаа
Г.Пүрэв 
Ц.Мөнхбаатар 
Г.Нарантуяа 

САНХҮҮГИЙН ТАЙЛАН

Нийт орлого: 411,954 ам.доллар

Нийт зарлага: 332,036 ам.доллар

Та үйл ажиллагааны тайлан болон бусад
дэлгэрэнгүйг мэдээллийг www.amnesty.mn веб
сайтад зочлон авна уу.



ТАЙВАН ЖАГСААЛ ЦУГЛААН ХИЙХ ЭРХ,
ЭРХ ЧӨЛӨӨНИЙ ТАЛААРХ УДИРДАМЖ

ХУРААНГУЙ

2024 ОНД ХЭВЛЭСЭН НОМ, ТОВХИМОЛ

ХҮЧ БА ГАЛТ ЗЭВСЭГ
ХУУЛЬ САХИУЛАГЧИД ХҮЧ БОЛОН ГАЛТ ЗЭВСЭГ ХЭРЭГЛЭХ ТАЛААРХ

НҮБ-ЫН ҮНДСЭН ЗАРЧМУУДЫГ ХЭРЭГЖҮҮЛЭХ УДИРДАМЖ

ТОВЧ ХУВИЛБАР


